
OPŠTINA/OPĆINA

n/r načelnik opštine

n/r načelnik službe za društvene djelatnosti

MOLBA ZA PODRŠKU PROJEKTU COCA-COLINA PODRŠKA MLADIMA

Poštovana/i,

Coca-Cola HBC B-H Sarajevo pokrenula je projekat koji će mladim nezaposlenim ljudima omogućiti da nauče kako da se istaknu na sve zahtjevnijem tržištu rada. Kroz četverodnevni program interaktivnih radionica i predavanja učesnici programa će raditi na razvijanju vještina koje će im pomoći da prošire znanja i razviju vještine koje je tržište rada prepoznalo kao najnačajnije za zapošljivost mladih. Teme o kojima će učesnici učiti tokom četiri dana radionica su: samorazumijevanje i samorazvoj, interakcija i umrežavanje (lične vještine), upravljanje projektima, komunikacija, upravljanje vremenom, poslovno planiranje, pregovaračke vještine, finansijska pismenost, te prodajne vještine (poslovne vještine).
Ovako osmišljen vid edukacije koji se bavi mladima od 18 do 30 godina, bez obzira na dosadašnji stepen obrazovanja i znanja koja posjeduju (mladi koji su završili samo osnovnu školu; mladi koji su završili srednju školu; studenti; mladi koji su završili fakultet), osnažuje mlade da lakše dođu do zaposlenja. Prijavu je moguće izvršiti online na linku: http://coca-colinapodrskamladima.ba/prijava/ ili uz podršku lokalnih jedinica zavoda za zapošljavanje, klubova za traženje posla ili partnera projekta.
Molimo vas da informaciju o programu proslijedite putem svojih kanala mladima, udruženjima koja djeluju na području vaše opštine/općine ili na bilo koji drugi način koji će pomoći da informacija dosegne mlade koji mogu imati koristi od programa. 
Naši partneri u projektu su Ministarstvo civilnih poslova BiH, Agencija za rad i zapošljavanje BiH, Federalni zavod za zapošljavanje, Zavod za zapošljavanje Republike Srpske, JU Zavod za zapošljavanje Kantona Sarajevo, kao i brojne druge organizacije koje su prepoznale značaj projekta koji se bavi jednim od ključnih problemima mladih - zapošljivošću. Stoga se obraćamo i vama uz molbu i namjeru da programom dosegnemo što veći broj mladih od 18 do 30 godina, bez obzira na stepen ili fazu obrazovanja, kojima ovaj program može pomoći da povećaju svoje šanse na tržištu rada. 
Svi mladi koji koji prođu program dobijaju potvrdu o završenoj obuci koji mogu priložiti uz CV prilikom budućih aplicikacija za posao.

Program će se realizovati u Sarajevu i Banjaluci, tokom četiri sedmice za četiri grupe po 50 učesnika, u periodu od 04. do 28. septembra 2017. godine.

Svaka grupa od 50 učesnika proći će kroz četverodnevni program zanimljivih, praktično primjenjivih i korisnih radionica koje će im pomoći da podignu samopouzdanje, prepoznaju svoje snage ali i nauče nove stvari. 

Program je namijenjen kandidatima koji imaju želju i motivaciju da steknu nove lične i poslovne vještine s ciljem lakšeg pronalaženja posla i spremni su da provedu četiri dana sa grupom mladih i odličnim predavačima koji svoja znanja i predavanja sprovode u praksi.
Očekivani broj mladih koji će proći edukativne radionice i treninge  u Sarajevu i Banjaluci je 200. 
Pokrovitelji i partneri projekta su: Ministarstvo civilnih poslova BiH, Agencija za rad i zapošljavanje BiH, Federalni zavod za zapošljavanje, Zavod za zapošljavanje Republike Srpske, JU Zavod za zapošljavanje Kantona Sarajevo, projekat YEP, Univerzitet u Sarajevu, Grad Banja Luka, Preduzetnički centar Networks, Socijalno edukativni centar – SEC,  Kali Sara - Romski informativni centar, Udrženje «Down SY i mi”, Udruženje ”Život sa Down sindromom”, Životni atelje, HR Prosolutions, Munja - Inkubator društvenih inovacija, BHRT, Dnevni avaz, Euroblic, Nezavisne novine, Metromedia, portali avaz.ba, hocu.ba, Mondo i banjaluka.com, UNO radio, agencija PRIME Communications.

Prijatelji projekta su: banjaluka.live, Studomat, Ekonomski fakultet Univerziteta u Banjaluci.

S poštovanjem, 

Adnan Topić

generalni direktor Coca-Cole HBC B-H Sarajevo

